
ЫСЫК-КӨЛДҮН ТАРЫХЫЙ-МАДАНИЙ МУРАСТАРЫН ИЗИЛДӨӨ

ИЗУЧЕНИЕ ИСТОРИКО-КУЛЬТУРНОГО НАСЛЕДИЯ
 ИССЫК-КУЛЬСКОЙ КОТЛОВИНЫ

STUDY OF THE HISTORICAL AND CULTURAL HERITAGE
OF THE ISSYK-KUL BASIN

Макала Ысык-Көлдүн уникалдуу жаратылыш пейзаждары жөнүндө
маалыматтарды берет жана алардын тарыхый, маданий жана табигый маанисин
белгилейт.

Чечүүчү сөздөр: тарыхый-маданий, ыйык жайлар, эстеликтер , тарыхый-
маданий баалуулуктар, петроглифтер.

В статье приведены данные по уникальным природным ландшафтам и
достопримечательным местам Иссык-Куля, а также обозначены их историко-
культурная и природная значимости.

Ключевые слова: культурный ландшафт, святые места, памятники,
историческая и культурная ценность, петроглифы.

The article presents data on unique natural landscapes and places of interest in Issyk-
Kul, as well as their historical, cultural and natural significance.

Key words: сultural landscape, holy places, monuments, historical and cultural value,
petroglyphs.

Ысык-Көл дүйнөдөгү эң ири көлдөрдүн бири. Көрүнүктүү кыргыз географы С.У.
Умурзаков VIII к. хроникалык жазуучунун «Көл муздак, бирок тоңбойт, ошондуктан
«Ысык-Көл» деп аталат» деген билдирүүсүнө таянган [1]. Бул ой бүгүнкү күндө да жашап
келет. Бирок көлдүн кышкысын тоңбогону, көлдүн аталышына негиз боло албайт. «Ысык»
деген сөз бир нече мааниге ээ: 1 Ысык жылуу: 2 Ыйык, тайынуучу. Сөздүн экинчи
мааниси кыргыздарда унутулуп калган, бирок сибирдик түрк тилдеринде – яхут тилинде,
алтай тилинде сакталып калган. Эгер сөздүн экинчи маанисине көңүл койсок анда Ысык-
Көл «Ыйык Көл»  дегенди билдирет.  Ысык-Көл качан пайда болгон?  10  млн жыл мурда
өрөөндөгу тектоникалык ойдуң тоо суулары менен, толтурулуп дениз денгээлинен 1609 м
бийиктикте тоңбогон көл пайда болгон. Ысык-Көлдүн  ыңгайлуу географиялык

жайгашышы, кооз жана көп түрдүү ландшафттары анын жээгине мындан 150 миң жыл
мурун эле байыркы адамдарды  тартып, жашоолоруна мүмкүнчүлүк ачканына  Саламат-
Булак, Бозбармак, Ак-өлөң бекеттери күбө. Ысык-Көлдүн өзү «табигый жана
географиялык» керемет болуп саналат, ал  кыш бою тоңбойт. Дүйнөдөгү бийик тоолуу
көлдөрдүн ичинен (дениз деңгээлинен 1200 м ашык) Ысык-Көл суусунун тереңдиги жана
көлөмү боюнча биринчи орунда турат. Ысык-Көлдүн аймагынын тарыхы  жана маданияты
бай. өрөөндүн байыркы (б.з.ч. X- XII миң жылдыктар) тургундарынын алгачкы сүрөт
искусство эстеликтери болуп Сары-Жаз дарыясынын башталышындагы Ак-Чуңкур
үңкүрүнүн ичине охра менен  түшүрүлгөн сүрөттөр саналат.

Чолпон-Атадан Тамгага чейинки кенен тоо этектеринде б.з.ч. II-I миң
жылдыктардан б.з.ч XII к. чейинки  түзүлгөн аска бетиндеги сүрөттөр сакталып калган.
Окумуштуулардын маалыматтары боюнча бул жердеги петроглифтер 10 миңден ашуун.

      1-сүрөт. Саймалы-Таштардагы                 2-сүрөт. Ысык-Көлдүн табигый
ландшафттары

            жаныбарлардын сүрөттөрү

Алардын көбүрөөк чогулган жерлери байыркы көчмөндөрдүн ыйык жайлары
болуп, алардын сюжеттери байыркы тоолук номаддардын диний-мифологиялык жана
идеологиялык көз караштарын чагылдырат.

Саймалы-Таштардагы жаныбарлардын, атчандардын, аңчылык сценаларынын бий,
күндүн сүрөттөрү (1-сүрөт), жалгыз жана көп фигуралуу композициялары байыркы
сүрөтчүлөрдүн жогорку устаттык деңгээлин айырмалап турат. Көп сандаган колодон
жасалган табылгалар Ысык-Көл өрөөнүндө б.з.ч. Х-III кк. Борбордук Азиядагы темир
иштетүүчү көрүнүктүү борбор жайгашканына күбө. Кытай саякатчысы (б.з.ч. II к.) Чжан
Цзандын маалыматы боюнча Ысык-Көлдүн түштүк жээгинде усундардын
«падышасынын» резиденциясы - Чигу шаары жайгашкан. Ошол мезгилдерден сакталып
калган көп сандаган сактардын жана усундардын монументалдуу коргондору,Ысык-
Көлдүн V-ХIII кк. эстеликтери – таш айкелдери – балбалдар, стелалар, таштар менен
плиталарга жазылган араб, тибет, түрк, жана сирия жазуулары эчак жоголуп кеткен
цивилизациянын элесинин жана бейкуттугунун үнсүз сакчылыгында турушат [2], [3].
Улуу Жибек Жолу Кыргызстанды алыскы Батыш жана Чыгыш менен байыртадан
бириктирип турган. Көптөгөн кылымдар бою кербендер Ысык-Көлдүн жээгиндеги
өнүккөн шаар жана кыштактар аркылуу да үзүлбөй өтүп турганын көп сандаган шаар
чалдыбарлары, каналдардын нуктары, ошондой эле көлдүн түбүнөн табылган түрдүү
табылгалар айтып турат. Ысык-Көлдүн байыркы шаарларынын ичинен Карахандардын
башкы борборлорунун бири, белгилүү Барсханда ХI к. Тыйындар чыгарылып, кол
өнөрчүлүк, соода, курулуш жана архитектура өнүккөн. Барсхан шаарын ушул шаардан
чыккан улуу Махмуд Кашгаринин аты даңктаган. Махмуд Кашгари өзүнүн атактуу
дүйнөнүн тегерек картасында Ысык-Көлдү Барсхан жана Баласагын шаарлары менен Жер
шаарынын борборунда көрсөткөн [4].
Ысык-Көлдүн кайталангыс табийгый ландшафттары менен кызыктуу жайлары – Жети-
Өгүз, (2-сүрөт) Кырчын жайлоосу, Барскоон капчыгайындагы шаркыратма, Каракол

капчыгайы жана башкалар туристтердин сүйүктүү эс алуучу жайлары болуп калды. Адам
менен табияттын биргелешкен чыгармачылыгы жана дүйнөлүк дөөлөттүн ажырагыс
бөлүгү катары, Ысык-Көлдүн  уникалдуу табигый чөйрөсүнүн көп сандаган археология
эстеликтери менен айкалышы  жана адамдын курчап турган чөйрө менен өз ара
катташынын  көптөгөн  көрүнүштөр менен  белгилениши  маданий-табигый ландшафтты
түзөт. Ысык-Көлдүн айланасына Улуу Жибек Жолу трассасы боюнча саякат жасоо, жер
жүзүндөгү унутулгус жай – Ысык-Көлдүн аймагы - таңкаларлык эстеликтер жана
кайталангыс ладншафттар  менен таанышуу туристтерге кубаныч жана рахат тартуулайт.
Ысык-Көл аймагы эң оболу санаторий-курорт, ден соолук чыңдоочу, тарыхий,
рекреациялык жана тоо туризми менен кеңири белгилүү. Көлдүн жээгинде, бир мезгилде
30 миң эс алуучу адамды кабыл алууга мүмкүнчүлүгү бар 128 санаторий-ден соолук
чыңдоочу мекемелер жайгашкан. Ысык-Көл туристтик аймагы маданий-тарыхый
эстеликтерге өзгөчө бай. Бул жерде бир нече миң эстелик катталган, анын ичинен 320
имараты мамлекет тарабынан коргоого алынып, 1500 археологиялык эстелик расмий
каттодон өткөн. Алардын арасында таш, коло жана темир доорлорунун эстеликтери
(жатактар, үңкүрлөр, аскадагы жазуулар), орто кылымдагы таш скульптуралары, байыркы
түрктөрдүн жазуулары, шаарчалар жана чакан шаарчалары бар. б.з.ч. II миң-б.э. VIII
кылымдардын аралыгында деп болжолдонгон Чолпон-Ата капчыгайындагы жана башка
жерлердеги аскалардагы жазуу-петроглифтер эсепке алуу дээрлик мүмкүн болбогон
байыркы эстеликтердин чакан тобун түзөт [7].

Түп районундагы Күрмөнтү айылынын жанындагы падыша коргону – алгачкы
көчмөндөр доорунун таасын эстелиги. Ушул өңдүү эстеликтер Ысык-Көл сыяктуу эле
Кыргызстандын башка туристтик аймактарында дагы бар. Бул б. з. ч. VII кылымдан б. з. II
кылымына чейин Орто Азияда жашаган, Кир менен Дариянын перс жоокерлерин, андан
соң Александр Македонскийди токтоткон айбаттуу күч болуп эсептелген малчы
сактардын күмбөздөрү. Ошол эле доордо бул аймактарда отурукташуу-дыйканчылык
маданияты жаралган. Айрым жазуу булактарында Чигу шаарынын (Кызыл-өрөөн шаары)
эскерилиши анын күбөсү болуп эсептелет, айрым изилдөөчүлөр белгилегендей, Түп
булуңунун Сары Булуңундагы суу алдындагы урандылар мына ошол шаардын
калдыктары. Кийинки заманда отурукташуу дыйканчылык маданияты кыйла туруктуу
мүнөзгө ээ болгон, ал туурасында археологиялык жана жазма булактар күбөлөп турат. Бул
тууралуу күбөлөгөн акыркы тарыхый-маданий эстелик катары Тору Айгырдагы ХIV
кылымдагы мончонун урандыларын эсептесек болот. Аскалардагы тибет жазуулар
түрүндө сакталган Будда эстеликтери эл арасына кеңири белгилүү. Тамга капчыгайында
бири-биринен бир чакырымча аралыкта жайгашкан төрт таштагы жазуулар алардын
ичинен эң маанилүүсү болуп саналат. Ысык-Көл коругуКыргызстанда алгачкылардан
болуп уюшулган корук жай. 1948-жылы уюшулган. Ириде сууда сүзүп жүрүүчү
канаттуулардын популяциясын сактоо үчүн уюшулган. Корулуучу жайлары - көлдүн бети
жана жээктер 2 км. кургактыктын тилкеси. Коргоого алынган канаттуулар: аккуу, кызыл
тумшук өрдөк, кашкалдак, боз каздар ж. б. Жээгиндеги бадалдар жана узун чөптүү саздак
жерлер, аларды мекендеген кыргоол, коён ж.б. майда жаныбарлар корголот. Көлдө
балыктын 22 түрү бар, алардын ичинде севан форели, судак балыктары жергиликтүү
балыктардын экологиялык ордун ээлешип, алардын тукумун курутуунун алдында. Бул
байырлаштырууну бүгүнкү күнү, орду толбогон илимий жаңылыштык же адам баласынын
терс таасиринин бир мисалы деп койсок болот. Колдонулган адабиятар Абдырай Осмонов
“Геоэкологиянын негиздери” [6] Чыгышынан Ак-Суу, батышынан Тоң, түштүк
батышынан Нарын облусу, түштүк чыгышынан КытайЭлдик Республикасы менен
чектешип турат. Райондун аймагы тоолуу келип, негизги тоо тармактары: Жети-Өгүз
району 1963-жылдары тескей Ала-Тоо (Ит-Тиш чокусу, 4808м), Ак-Шыйрак тоо тоолу
тизмеги (5200 м). Негизги өрөөндөрү: Ысык-Көл өрөөнү, Жогорку Нарын өрөөнү (Кара-
Сай, Тарагай), Үч-Кол-Сары-Чат өрөөнү, Ак-Шыйрак өрөөнү, Үзөнгү-Кууш өрөөнү ж.б.
Тескей Ала-Тоо менен Какшаал тоо тизмегинин аралыгында Сырт жатат. Кен байлыктар:

калай, алтын, вольфрам, коргошун, графит, минералдуу жылуу булактар, курулуш
материалдары ж. б. Райондун чарбасынын негизги тармагы айыл чарбасы. 30-жылдары
Жети-Өгүз районундагы алгачкы колхоздордо жерди иштетүүнүн эң биринчи
агротехникалык жолу жана ага удаа мал чарбачылыгы өнүгүү жолуна түшкөн. Оргочор
асыл тукум мамлекеттик заводу, Жети-Өгүз мал бодоо чарбасы, мөмө-жемиш
питомниктери үзүрлүү эмгектенишип келишкен. Айыл чарбасынын дүң продуктусунун
64,2%ын мал чарбасы берет. Тоң району — облустун батыш бөлүгүндөгү
административдик район болуп, 1936-жылы уюшулган (1963-ж. Жети-Өгүз районуна
кошулуп, 1965-жылы кайра бөлүнгөн). Түндүк-батышынан Кемин, батышынан Кочкор,
түштүк батышынан Тянь-Шань чыгышынан, түштүк-чыгышынан Жети-Өгүз райондору
менен чектешет. Тоң районунун борбору — Бөкөнбаевайылы. Бул районго тиешелүү 30 га
жакын айыл бар. Райондун аймагын Тескей Ала-Too экиге бөлөт [9].

Түндүгү өрөөндүү келип, бардык айдоо аянты жайгашкан. Түштүк жагы — Сырт,
малга жайыт катары пайдаланылат. Жеринин бети жээк, мында Кызыл-Too, Кара-Сай,
Боз-Чап, Чункурчак, Тастар-Ата, Тегерек, Дувана тоолору жана Коңур-өлөң-Ала-Баш,
Жер-Уй, Бар-Булак, Кажы-Саз өрөөндөрү жатат. Кен байлыктарынан көмүр (Соготту
көмур кени), курулуш материалдары, арашан булактар (Тоң минералдуу суусу). Райондун
суулары: Тоң, Ак-Сай, Ак-Терек, Туура-Суу, Сыртта-Балгарт (куймалары-Жылуу-Суу,
Буркан, Кызыл-Суу, Айкөл, Арчалы жана башкалар). Аймактын көп жеринде карышкыр,
түлкү, суур кездешет. Ысык-Көлдө суучул куштардан куу, ак кытан, жапайы ордок жана
башкалар кыштайт. Райондун аймагында Ысык-Көл мамлекеттик коругунун чоң бөлүгү
жайгашкан. Райондун эл чарбасынын негизин айыл чарбасы, көмүр өнөр жайы жана
электр-техникалык машина куруу түзөт. Негизги тармагы — уян, чала уян жүндүү кой
чарбасы жана дыйканчылык.Өнөр жай ишканаларынан Борбордук шахтасы, Кажы-Сай
нан заводу, Кажы-Сай электр-техника заводу, Ак-Сай тоң май чыгаруучу, Ак-Сай бетон,
Тоң балык өстүрүү заводдору, райондук автотранспорт ишканалары иштеп келген.
Каракол шаары—Ысык-Көл көлүнүн батыш жана түндүк жээктеринин кошулган жеринде
жайгашкан чакан, тынч шаар. Мурда бул шаар белгилүү орус саякатчысы
Н.М.Пржевальскийдин урматына Пржевальск шаары деп аталчу. Караколду 19-кылымда
башка жактан көчүп келген орус улутундагы жашоочулар негиздеген. Шаар түрдүү
улуттун архитектуралык эстеликтери, курулуштары жана жаратылыштык сулуулугу
менен башка шаарлардан айырмаланып турат. Каракол шаарына келип калсаңыз кайсы
жерге барсам, кандай маанилүү жерлер бар деп ойлошуңуз мүмкүн. Чакан саякатыбызды
шаардын борборунан баштайбыз. Бул жерде Свято-Троицкая православ чиркөөсү (3-
сүрөт) орун алган. Бул храм шаар курулган жылдарда эле кошо курулгандыгы айтылат.
Чиркөө ошол кездерде дээрлик бардык курулуштар үчүн иштетилген кийизден курулган.
Кийинки жылы кийизди жыгачка алмаштырышса, кийинчерек анын курулушу кыш менен
урулуп чыккан.1887-жылы катуу жер титирөөдөн улам храм толук бойдон урап түшкөн.
Жыгачтан кайрадан чиркөө курулуп, 1895-жылы иштетүүгө берилген. Кийинчерек бул
имарат спорт мектеби катары колдонула баштаган. 1992-жылы эскирген жана жарымы
урап калган храм кайрадан чиркөө катары колдонууга алынып, 3 жыл аралыгында
курулушу калыбына келтирилген.Бул чиркөөгө жакын эле жерде краеведдик музей
жайгашкан. Бул Ысык-Көл облусундагы мындай маанидеги жалгыз музей. Ал жерде ар
түрдүү улуттун байыркы турмуш-тиричилигин чагылдырган миңден ашуун көргөзмөлөр
бар. Музей жалпысынан 7 залдан туруп, анда Каракол шаарынын, жашоочуларынын
тарыхын камтыган, жаныбарлар, канатуу куштардын эскпонаттарын да кездештирүүгө
болот. Музейден чыккандан кийин дароо өтмөккө (Купеческий проезд) туш келесиз.
Мурда бул көчөдө соодагерлер жашаган.  Жергиликтүү бийлик бул жолду оңдоп,  толугу
менен 19-кылымдагы стилге салып жасап чыккан.Ушул эле жол менен бара жатып, бир
көчө өткөндөн кийин сиз Каракол шаары боюнча,  деги эле облустагы жалгыз антиквар
дүкөнүнө туш болосуз.  Бул жерден сиз эң эле эски майда тыйындардан тартып чоң-чоң
радиоприемниктерге чейин көрөсүз. Баса дүкөндөн сиз өзүңүзгө жаккан буюмду,

Караколдон эстеликке катары ала аласыз. Каракол шаарындагы тарыхый жайлардын
бири—19-кылымдагы үйлөр сакталган көчө. Ал менен сейилдеп басуу да саякатка
кызыктуу көз ирмемдерди тартуулайт.

3-сүрөт. Свято-Троицкая православ чиркөөсү   4-сүрөт.Каракол шаарындагы дунган
мечити

Мындагы эски турак үйлөр сизди ошол доорго жетелеп баргандай элес берет.
Көпчүлүк жашоочулар жеке менчик турак үйлөрүн оңдоп-түздөөдөн өткөргөн менен
тарыхый ууникалдуу көрүнүшүн сактап калууга аракеттенет. Каракол шаарына келген
туристтер тарыхый стилди сактап калган курулуштарга суктанып кетишет.

Андан ары саякатты улантуучу жер—бир дагы мык колдонулбай курулган дунган
мечити (4-сүрөт). Сиз интернеттен мындай курулуштардын даалайын көрөсүз, бирок бул
мечиттин өзүнө тиешелүү өзгөчөлүгү бар. Каракол шаарындагы белгилүү дунган мечити
кытайлардын буддалык храмынын стилинде курулуп, 19-кылымдагы дунган
маданиятынын архитектуралык эстелиги болуп саналат. Мечиттин сырдалган ар бир боегу
өзүнчө маанини берет. Мисалы: кызыл түс—жамандыктан сактайт, сары—үйгө байлык,
жакшылык алып келет, жашыл—бакыт тартуулайт. Мечиттин үстүндө чатыр 3 түрдүүчө
жабылган. Бурчтары кошулган фронтондору түштүккө карай багытталган.

Анын үстүндөгү 4 салкындамада жомоктогу ажыдаардын түрдүү сүрөттөрү
тартылган. Караколго келген коноктор сөзсүз түрдө Кыргызстандагы жалгыз зоопаркка
кире кетүүсү зарыл. Азыркы учурда бул зоопаркта 34 түрдөгү 150гө жакын жаныбар бар.
Алардын ичинен жетөө кызыл китепке кирген. Зоопарктан төө, лама, топоз, декоративдик
улак, лань, сүлөөсүн, павлин, аккуу, аюу, маймыл, көгүчкөн, декоративдик тоок, бөрү,
бөлтүрүк, пони жана башка кызыктуу жаныбарларды көрүүгө болот. Шаарды көп
айлангандан кийин албетте, Караколдун негизги тамагы болгон—ашлян-фусун жеңиз.
Дүйнөдө тамактын бул түрүн даярдаган көптөгөн орундар бар, бирок ашлян-фу
сүйүүчүлөрдүн көбү дал ушул Каракол шаарына көп келет [5].

